
Mugarri eguna
bihar Malmazartik

Hernanira
BIHAR da 14garren Mugarri
eguna eta Hernani, Donostia, As-
tigarraga eta Errenteriako muga-
tan ibiliko dira haur eta helduak.
Haurrek Malmazar eta Aparrain
arteko bidea egingo dute eta hel-
duek Malmazar eta Martindegi
artekoa. Irteera goizeko 08:00-
etan dute guztiek Atsegindegin
eta autobusak eramango ditu
Landarbaso aldera, Malmazarrera.
Aurtengo edizioan 120 umek izena
emana dute ikastetxeetan eta ibilia
egin nahi duten helduek izena
eman gabe Atsegindegira azaldu
besterik ez dute.  T

Albokari Topaketa
asteburuan

ALBOKARI Topaketa da Herna-
nin datorren asteburuan. Bihar
larunbata kontzertua emango du
Hala Dzipo taldeak, 19:00etan,
Sandiusterrin. Egun, haundia hala
ere igandekoa izango da, egun
guztian zehar izango baita alboka
soinua entzuteko aukera Her-
naniko kaleetan barrena. 11:00-
etan kalejira dago, 12:30etan
alboka kontzertua dago Tilosetan
eta arratsaldeko 18:30etan ere
kalez kale ariko dira albokariak.
Aurten 10 edizioa du Albokari
Topaketak eta urteroko moduan
Euskal Herri guztiko albokariak
izango dira Hernanin. T

Andragoton gaur
izatekoa zen antzerkia

suspenditu egin da
GAUR El Gran Cagaret con los
7 magnificos antzezlana egitekoa
zuen Interruptus taldeak An-
dragoto ateneoan, baina, suspen-
ditu egin da emanaldia. Se-
guruenera bi aste barru egingo
dute, baina, konfirmatzeko dago
oraindik.   T

HERNHERNANIANI
HIZKUNTZAKHIZKUNTZAK
ENGLISHENGLISH

Gure Ingelesetxea
Zorionak! Aitziber (bikain), Gari,
Ainara, Mikel (bikain), Edurne,
Harri, Paul, Jose Luis eta Unai
Cambridge FCE edo Advanced

azterketa gainditzeagatik.

MATRIKULA ZABALIK
Deitu Alan / Joe 

� 943 33 11 08

KALE NAGUSIA 41, 1

GIPUZKOAKO Bertsolari
Txapelketa gaur jarriko da
martxan, Astigarragako eta
Aiako saioekin. Gaurtik
abendura bitartean 18 saio
jokatuko dira 3 fasetan eta
finala abenduaren 14an jo-
katuko da Irungo Artaleku
kiroldegian. Guztira 71
bertsolarik hartuko dute
parte eta hauetatik 10 her-
naniarrak dira eta 16 Her-
naniko Bertso eskolakoak.

Ibon Miner eta Jon
Iraola hernaniarrek gaur
kantatuko dute Astigarra-
gako kultur etxean, 22:00-
etan. Iker Alustiza Bertso
eskola kidea eta Ander
Lizarralde, Manex Mujika
eta Gorka Etxeberria izan-

go dira beste bertsolariak.
Bestalde, Hernanin fi-

nal laurdenetako saioa jo-
katuko da azaroaren 1ean. 

Lau finalista
Azken Euskal Herriko Txa-
pelketa Nagusiko lau final-
ista izango ditugu aurtengo
Gipuzkoako Txapelketan:
Maialen Lujanbio, Aitor
Mendiluze, Jon Maia eta
Jexux Mari Irazu. Laukote
hau finalaurrekoetan sar-
tuko da txapelketan, Iñaki
Zelaiarekin batera (Zelaia
finalista izan zen 1995eko
Gipuzkoako Txapelketan).
Hauek izango dira aurtengo
txapela irabazteko faborito,
baina, bertsolari gazte asko

ilusioz gainezka dago sor-
presa emateko pronto, 25
urteko media duen txapel-
keta honetan.

Herri giroa piztu
Aurten martxan jarriko den
txapelketak helburu bat
baina gehiago ditu: bertso-
lari ezezagunek beren bu-
rua aditzera emateko tokia
izatea, herrietako bertso
eskola eta bertso zaleak
martxan jarri eta giroa
piztea, eta nola ez, ikuslea
berotuko duen txapelketa
modua egitea. Helburu
hauez gain, txapelketa ho-
nek balioko du datorren
Euskal Herriko Txapelke-
tan sartzeko ere. T

Gaur hasiko da Gipuzkoako Bertsolari Txapelketa eta
Hernaniko Bertso Eskolako 16 bertsolari izango ditu

Q Gaur Astigarragako kultur etxean da saioa, 22:00etan Q Hernaniko taldetik, Ibon Miner, Jon Iraola eta Iker
Alustizak kantatuko dute Astigarragan eta Aitor Usandizagak Aian Q Guztira 71 bertsolarik hartuko dute parte.

Gipuzkoako Txapelketan parte hartuko duten Bertso Eskolako kideak (Falta dira, bertsolariak Iker Osa, Aitor Mendiluze, Agin
Rezola, Aitor Usandizaga eta Josu Oiartzabal. Gai jartzailea: Gorka Tolosa. Epaileak, Mikel Iturbe eta Joxe Angel Oiartzabal).

HERNANIKO BERTSO ESKOLAKO BERTSOLARIAK

ETA ZEIN FASETAN SARTZEN DIREN TXAPELKETAN

Maialen Lujanbio. Finalaurrekoa, azaroak 16
Aitor Mendiluze. Finalaurrekoa, azaroak 16
Jexux Mari Irazu Finalaurrekoa, azaroak 30 
Iñaki Zelaia Finalaurrekoa, azaroak 23
Unai Agirre Finalaurdena, urriak 26
Joxe Luis Urdangarin Lehen fasea, urriak 3
Aritz Zerain Lehen fasea, urriak 3
Estitxu Eizagirre Lehen fasea, urriak 10
Ibon Miner Lehen fasea, irailak 26
Iker Osa Lehen fasea, urriak 3
Jon Iraola Lehen fasea, irailak 26
Iker Alustiza Lehen fasea, irailak 26
Aitor Usandizaga Lehen fasea, irailak 26
Josu Oiartzabal Lehen fasea, urriak 3
Joxe Angel Aranburu Lehen fasea, urriak 10
Agin Rezola Lehen fasea, urriak 10



ETXERAT elkarteak kon-
tzentrazioa deitu du gaur, hi-
leroko azken ostiralean egin ohi
duen moduan. Guztion artean
Euskal Presoak Euskal Herrira
lema izango du kontzentrazioak
eta arratsaldeko 20:00etan egin-
go da Gudarien plazan. Gaurko
kontzentrazioan, bestalde, Kuo-
takide orriak egongo dira, diru
laguntza emateko prest dauden
herritarrek bete
ditzaten. Etxera-
tek sakabanaketa
politikak suposa-
tzen duen gastu
ekonomikoaren
berri eman du eta
jendeari laguntza
eskatu. 

Konpromisoa
Etxerat elkarteak
jendearen konpromisoa eska-
tzen du gaur egungo egoerak
suposatzen duen gastuei aurre
egiteko. Senitartekoak bisita-
tzera urrun joan beharrak su-
posatzen dituen gastuez gain,
bulego lanak, bulegoak eta
bulego gastuak, propaganda
eta idazlana argitaratzea eta
abar ere aipatzen ditu Etxe-
ratek. Bestalde, Etxeratek dio
instituzioetatatik laguntza eko-
nomikoak jaso izan dituztene-
an “laguntza horiek kendu,
jasotzeko baldintza onartezi-
nak eskatu edo epaitegiek
galerazi egin izan dituzte.
“Gure etxekoak dira, baina,
euren bizi baldintzen eta esku-

bideen arazoa euskal gizarte
osoarena da” dio Etxeratek eta
“ekonomikoki itotze estrate-
gia” honen erremedioa jen-
dearen laguntza dela.

Hernanin duen eragina 
Sakabanaketak Hernaniko pre-
soengan duen eragin ekono-
mikoa ere azaldu du Etxeratek
prentsa ohar batean. Preso

guztiei bisita bat
egiteko 27.204
kilometro egin
behar dira eta
2.100 euro kos-
tatzen da. Urtean
1.414.606 kilo-
metro egin behar
dira herriko pre-
soak bisitatzera
joateko eta gas-
tua 109.200 eu-

rotakoa da (18.169.460 pta).
Adibide konkretuak ere eman
ditu Etxeratek: Joxan Pagola
Beltza bisitatzeko 2.468 kilo-
metro egin behar dira aldiro
eta 140 euroko gastua du bida-
iak; urtean 7.280 euro kosta-
tzen da bisitak egitea
(1.210.000 pta). Asier Orma-
zabal bisitatzeko 1558 kilo-
metro egin behar dira eta bida-
ia bakoitza 120 euro kostatzen
da; urtean 6.240 euro
(1.040.000 pta). Eta Angel
Pikabea bisitatzeko 1.400 ki-
lometro egin behar dira aldiro
eta bisita bakoitza 200 euro
kostatzen da. Urtean 10.400
euro (1.730.000 pta). T

Argitaratzailea: Dobera Euskara Elkartea. Erredakzioa,
argazkiak eta publizitatea: Hernani Komunikazioak:
J.M.Irazu  U. Agirre, E. Agirre eta A. Zerain. Egoitza:
Larramendi 11. �: 943-330899. Faxa: 943- 336306. Eposta:
kronika@topagunea.com.
Lege gordailua:SS-679/2000. ISSN 1576-8422.

Etxerat-ek kontzentrazioa deitu du gaur eta
dirua biltzeko kanpaina hasiko du sakabanaketak

eragiten dituen gastuei aurre egiteko
Q Kontzentrazioa 20:00etan da plazan ‘Guztion artean Euskal presoak Euskal He-
rrira’ lemarekin Q Diruz lagundu nahi duenak “kuotakide orriak” izango ditu betetzeko.

� GIMNASIA ERRITMIKOA

Taldeak eta ordutegia gaur jarriko dituzte.
Gimnasia Erritmiko gazteak zein taldetan egongo diren eta
astero entrenatzeko zain ordutegi izango duten gaur arterako
dira zerrendak, kiroldegian.

� ARRANTZA

Txantxangorri ondo Hondarribin. Txantxangorri
elkarteko Javier Pastor eta Antonio Ortega 10 eta 23garren
gelditu dira Hondarribin egindako arrantza lehiaketan, irailaren
21ean. 224 parte hartzaile izan ditu txapelketak. Hernaniarrek
ez dute nolanahiko maila eman beraz.

� IRAILA EKINTZEZ BLAI

Skate eta Monty bideoa, Biterin. Iraila Ekintzez
Blai ekitaldien barruan bideoa emango dute gaur Biterin,
17:00etan. Hernaniko gazteak patinetean eta bizikletan
zebiltzala egindako bideoa da. 

� SAGAR FESTA ASTIGARRAGAN

Sagardo probaketa azalpenekin, bihar. Hiruga-
rren Sagar Festa dute Astigarragan, bihar eta etzi. Bihar, larun-
bata sagardo sagardo kata dago eta Xabier Kamiok emango
ditu azalpenak. Udaletxeko pleno aretoan izango da, 19:30etan.
Informaziorako 647 606255 (Nekane). Bestalde pintura lehi-
aketa egongo da igandean, 10:00etatik 13:00etara. Sagar Festa
da gaia eta Udaletxeko plazan egongo da. 10:00etatik
11:00etara botako da zigilua. Irabazlearen lana hurrengo urteko
Sagar Festako kartela izango da. T

HITZ BITAN

ZERBITZUAK

ZTaxiak: 943 550093
Z Udaltzaingoa: 943 333288 
Z DYA: 943 464622    
Z Autobusak: 943 556662
Z Anbulatorioa: 943 006666
Z Jokalari anonimoak: 943 331103

ZEgunez:  Chucla
Kardaberaz 48
�  943 551793

ZGauez:  Tanco
Urnieta. San Juan 36

�  943 550942

� FARMAZIAK� TELEFONOAK

IRAGARKI MERKEAK
Alokatzeko pisu bat behar dugu Hernanin. Deitu: 659 76 80 65

EKINek eskualdeko manifestazioa deitu du biharko 
Q Bihar irailak 27, Gudari Eguna ospatuko du Ekinek eta manifestazioa 20:00etan
izango da  Q Igandean Adarra mendi irteera antolatu du: 11:00, Besabin.

“TXIN-TXIN, TXIN-TXIN,
DIRUAREN HOTSA...”
“horretxek ematen dit maitea
bihotzean poza” eta ez neri
bakarrik. Badirudi espainiar
faxismoak ipinitako udal
agintari berrientzat ere horre-
la dela. Hori izan da behin-
tzat, nere ondorioa bereaien
buruari ezarritako soldatak
aztertu ondoren. 

Esate baterako, eta hau
neretzat nahiko harrigarria da,
Hernaniko herriak aukeratu
zuen azken alkatea, hau da
Mertxe Etxeberriak urtero
27.500 euroko soldata gordi-
na bazuen, gaur egun inposa-
tutako alkatea omen denak

52.000 euro kobratuko ditu
(8.600.000 pezeta) Uff! Gutxi
gora behera langileek izaten
duten soldaten igoera ezta?

Gainera, orain dauden
agintariak hain eskuzabal eta
aurrerakoiak direnez, EAJ eta
IUko bozeramaileek 46.000
euroko soldata soziala jasoko
dute (7.600.000 pezeta).

Ummm! Irakurri berri du
udaleko jende honek zioela
“zorrotzak” izango zirela
kontratatutako enpresekin,
zorrotzak ez dakit baina, az-
karrak bai, oso azkarrak dira.
Azkarregiak nere gustorako.

Mikel Arrieta

DISPERTSIOAK
SORTZEN DITUEN

GASTUAK

Q Legeak ematen dituen bi-
sita arruntak betetzea
6.620.884 euro kostatzen da
urtean (1.101.622.542 pta).

Q Legeak ematen dituen bi-
sita bereziak betetzea (bis a
bis-ak) 749.534, 13 euro
kostatzen da urtean
(124.711.986 pta).

Q Preso bakoitzari dagoz-
kion bisitak egitea 10.500
eurotik gora kostatzen da
urtean, bataz beste
(1.700.000 ptatik gora).

Q Herriko preso guztiak bisi-
tatzeko, urtean 1.414.606 km
egin behar dira eta 109.200
euro kostatzen da (18.169.460
pezeta

Gaur egunean, 700 euskal
preso politiko daude eta 79
espetxetan daude saka-
banatuta (Ez da kontuan
hartu Holanda, Ingalaterra,
Alemania, Quebec, Argen-
tina eta Mexikon dauden
presoak bisitatzera joateak
suposaten duen gastua).

(Etxeraten txostenetik ateratako datuak)

ETXERAT ELKARTEA

“Sakabanaketa politikak
eragiten duen ondorio

larriena ekonomikoa ez
den arren, izugarrizko

galera ekonomikoa
eragiten ari da”

�  JASOTA BEZALA

EKIN erakundeak ekitaldiak
antolatu ditu larunbat eta
iganderako, Gudari Eguna os-
patzeko. EKINek, prentsa
ohar batez bidez adierazi
duenez, “Euskal Herriaren al-
deko borrokan hildakoak”
gogoratuko ditu bihar, eta
azpimarratu nahi du “herri
honi dagozkion eskubideak,
borrokaz, iritsi eta lortu ahal
izango ditugula”. 

Larunbatean, EKINek lore
eskaintza eta eskualdeko man-
ifestazioa antolatu ditu. Eki-
taldia, 20:00etan izango da,
Gudarien plazan. Igandean,
berriz, Adarra mendira irteera
antolatu du eta Etenetan ome-
naldia egingo da. Hitzordua
11:00etan,  Besabin.

Otazuari agurrik beroena
Kronikara bidalitako komu-
nikatuan, EKINek adierazi du
aurtengo Gugari Eguna egoera
latzean etorri dela eta Arkaitz
Otazua zenarentzat izango da
erakunde horren “agurrik be-
roena eta sentikorrena”. 

Hiru joera politiko
EKINek egora politikoari bu-
ruzko gogoeta ere egin du eta
bere ustez “egungo egituratze
juridiko-politikoa kinka larri-
an dago” eta horren lekuko
jotzen ditu “eztabaida/zalan-
tza eta alderdi politiko des-
berdinen proposamen erabe-
rrituak gatazka gainditzeari
begira”. EKINek hiru joera
nagusi ikusten ditu: 1) Alderdi

Franco-Espainolistena, inmo-
bilismo eta inposaketarena;
2) Euskal Herriaren eskubi-
deak defenditzen dituena,
independentista abertzaleena;
eta 3) autonomismoa-erregio-
nalismoa, EKINek proiekturik
gabe eta noraezean ikusten
duena, eta bere ustez Espaini-
aren barruan mantentzeko pak-
tuan proposatzen duena.

EKINen ustez, aurrera
begirako erronka da bahituta
dauden eskubideak berresku-
ratu eta herri bezala jardutea.
Eta ezker abertzalearentzat
egoera zaila dela onartu arren,
adierazi du helburua izan
behar duela herriko indarrak
bildu eta eskubideen defen-
tsan kokatzea. T

